
ABSTRAK 

Kajian ini dijalankan untuk mengkaji keberkesanan penggunaan model 'Graphboard' 
dalam meningkatkan kemahiran melukis dan melakar graf serta minat bagi Topik 
Graf Fungsi II terhadap murid berpencapaian rendah Tingkatan 5 di SMK Lohan, 
Ranau. Kajian utama yang dijalankan menggunakan pendekatan eksperimen dan 
analisis kuantitatif bagi instrumen kajian. Analisis adalah menggunakan perisian SPSS 
version 15, yang mana Ujian Sampel Bebas (atau Tidak Bersandar) dan Ujian Sampel 
Berpasangan (Bersandar) telah dijadikan rujukan untuk menentukan keberkesanan 
model ini sejajar dengan tujuan kajian. Pesampelan rawak untuk tujuan kajian ini 
telah dilakukan dikalangan populasi murid tingkatan 5 berpencapaian rendah. 66 
daripada murid yang mendapat 45% markah ujian pra ke bawah dipilih, iaitu 33 
murid sebagai kumpulan rawatan dan 33 sebagai kumpulan kawalan. Berdasarkan 
dapatan kajian, terdapat peningkatan signifikan min ujian pos terhadap min ujian pra 
murid kumpulan rawatan akibat daripada penggunaan model 'Graphboard~ Soal 
selidik yang menggunakan skala Likert juga dianalisis secara kuantitatif dan hasilnya 
menunjukkan murid berminat dengan penggunaan model ini dalam pembelajaran 
topik Graf Fungsi II. Oleh itu, penggunaan model bantu pengajaran dan 
pembelajaran seperti model 'Graphboard' sangat dicadangkan untuk diperluaskan 
penggunaan dalam subjek matematik terutamanya bagi murid yang berpencapaian 
rendah. 

ABSTRACT 

The Effectiveness of the usage of 'Graphboard'Model in Increasing the 
Lower Achieving Students' Graph Drawing and Sketching Proficiency and 

interest under the topic Graph of Function II in SMK Lohan, Ranau 

This research is conduded to investigate the usage of 'Graphboard' Model in 
increasing the lower achieving students' graph drawing and sketching proficiency and 
interest under the topic Graph of Function II in SMK Lohan, Ranau. This research 
was held using the experimental approach and the data collected are analyzed 
quantitatively. The analyzed was done using the Paired Sample t-test and the 
Independent Sample t-test of SPSS version 15. The 'random sampling method' in this 
research was mainly done on the fonn 5 lower achieving students. Out of the lower 
achievers which get below than 45% based on the pre-test, 66 were chosen, that is 
33 students as the treatment group, where as 33 as the control group. According to 
the analysis done, there was a significant increasing in the treatment group post-test 
after the usage of the 'Graphboard~ The quantitative analyzed on the questionnaire 
with likert scale has shown that the students were interested in learning the topic of 
Graph of Function II using the model. Thus, the usages of teaching model such as 
'Graphboard' are highly encouraged to be expanded throughout Mathematics 
especially for the lower achieving students. 

Bab 1 

PENGENALAN 

1.1 Pendahuluan 

Di Malaysia, budaya sekolah ialah budaya untuk lulus peperiksaan dengan 

cemerlang. Pengajaran dan pembelajaran dalam kelas tidak menekankan proses 

pembinaan skim pengetahuan yang bermakna, penyelesaian masalah serta 

penghayatan ilmu dalam kehidupan seharian (Nik Aziz, 1992). Perspektif pendidikan 

seperti ini menyebabkan kegagalan dalam penggunaan ilmu yang dipelajari untuk 

memenuhi keperluan masa depan. 

Situasi ini dapat kita lihat dengan pelaksanaan kaedah yang bersifat 

tradisional, iaitu berpusatkan guru, yang masih diamalkan kini (JNS, 1996). 

Terutamanya dalam pengajaran dan pembelajaran Matematik, kebanyakan guru 

masih menggunakan kaedah "Chalk and Talk" yang menimbulkan rasa bosan murid 

untuk mempelajari mata pelajaran wajib ini (Koballa & Crawley, 1985). Kaedah ini 

kurang berkesan dalam proses pengajaran dan pembelajaran Matematik. Menurut 

Suzieleez dan Tajularipin (2006), ilmu pengetahuan tidak boleh dipindahkan daripada 

guru kepada murid dalam bentuk "serba sempurna". Murid itu sendiri perlu membina 

skim ilmu mereka melalui penyertaan aktif, refleksi, dan pengabstrakan (van Oers & 

Poland, 2007). Apatah lagi dengan Matematik yang abstrak sifatnya, kaedah 

pengajaran yang lebih menarik dan konkrit seharusnya dilaksanakan dalam proses 

pengajaran dan pembelajaran agar lebih ramai murid memahami konsep dan 

seterusnya berrninat dalam mata pelajaran ini (Davydov, 1990). 

Selain itu, menu rut Koballa (1988) dalam Nieswandt (2005) berpendapat 

bahawa hasil pembelajaran murid sebenamya dipengaruhi oleh sikap murid itu 

sendiri. Malangnya, usaha-usaha untuk mengembangkan sikap positif murid kurang 

diberi perhatian yang sewajarnya (Vacaretu, 2004). Guru- guru sebagai agen 

perubahan haruslah sanggup berubah mengikut peredaran masa dan keperluan 

semasa agar murid- murid dapat dimotivasikan dan kecemerlangan pendidikan dapat 

dicapai. Pembelajaran dalam bidang Matematik khasnya hendaklah dijadikan lebih 

menyeronokan agar murid dapat memahami konsep serta mengaplikasikannya 

dalam kehidupan seharian. 

1.2 Latar Belakang Kajian 

Pendidikan Kurikulum Bersepadu Sekolah Menengah (KBSM) di peringkat menengah 

atas bertujuan untuk memberi penekanan yang lebih meluas dan mendalam 

terhadap pengetahuan dan kemahiran kepada murid (Kementerian Pendidikan 

Malaysia, 1992). Bagi mata pelajaran Matematik di peringkat menengah atas, dua 

jenis mata pelajaran Matematik diajar iaitu Matematik KBSM yang merupakan mata 

pelajaran teras dan Matematik Tambahan KBSM yang merupakan suatu mata 

pelajaran elektif dalam kumpulan vokasional dan teknologi (Kementerian Pendidikan 

Malaysia, 1992). Kurikulum matematik KBSM telah digubal dengan tujuan untuk 

membekalkan pembelajaran dan pengajaran matematik yang menarik dan 

mencabar. 

Antara konsep matematik yang diberi perhatian dalam kandungan Matematik 

KBSM dan Matematik Tambahan KBSM ialah fungsi. Dalam Matematik KBSM, konsep 

fungsi mula diperkenalkan secara formal di tingkatan tiga, dibawah topik Graf Fungsi 

1. Topik Graf Fungsi I memperkenalkan murid kepada peranan fungsi dalam bidang 

algebra. Justeru, konsep fungsi diperkenalkan sebagai satu hubungan antara dua 

pembolehubah. 

Topik Graf Fungsi I di tingkatan tiga ini seterusnya telah dilanjutkan ke dalam 

sukatan pelajaran Matematik KBSM tingkatan lima di bawah topik Graf Fungsi II. 

Topik ini lebih tertumpu pada perwakilan fungsi, iaitu graf. Pada umumnya, 

kemahiran utama dalam topik Graf Fungsi II ialah melukis dan melakar graf serta 

menyelesaikan masalah melalui kaedah graf. 

Pada umumnya, konsep fungsi merupakan satu konsep yang penting dalam 

mata pelajaran matematik (Willoughby, 1997). Justeru di Amerika Syarikat, konsep 

fungsi diperkenalkan dalam kurikulum matematik dari gred lima hingga gred lapan. 

Konsep tersebut dilanjutkan ke dalam kurikulum matematik untuk gred sembilan 

hingga gred dua belas (National Council of Teachers of Mathematics dalam Suzieleez 

dan Tajularipin, 2006). Dalam kurikulum matematik negara- negara lain, konsep 

fungsi merupakan konsep matematik yang diberi tumpuan khusus di peringkat 

sekolah menengah (Zaslavsky, 1997). 

Begitu juga di Malaysia, konsep fungsi turut diberi penekanan penting dalam 

kurikulum matematik, terutamanya di peringkat menengah. Meskipun demikian, 

melihat kepada pencapaian topik Graf Fungsi seperti yang telah dianalisis oleh Lee 

(2006), seorang guru berpengalaman, beliau mendapati bahawa banyak murid masih 

tidak menguasai kemahiran dalam melakar dan melukis graf. Untuk itu, dalam kajian 

ini, model 'Graphboard' akan dikaji keberkesanannya dalam melihat peningkatan 

kemahiran melukis dan melakar graf dalam topik Graf Fungsi II bagi murid lingkatan 

5 berpencapaian rendah di SMK Lohan, Ranau. 

1.3 Pemyataan Masalah 

Topik Graf Fungsi sesungguhnya merupakan antara topik 'popular' dalam kertas 

soalan Peperiksaan Menengah Rendah (PMR) dan juga dalam kertas Sijil Pelajaran 

Malaysia (SPM). Jika dilihat analisis soalan Matematik KBSM dalam SPM yang 

dilakukan oleh penerbit buku kerja dan rujukan, rata- rata satu atau dua soalan 

daripada topik Graf Fungsi II diuji dalam bahagian B, kertas 1 dan satu lagi soalan 

diuji dalam bahagian B, kertas II (Pumadevi, Wong & Lee, 2007). Hal ini nyata 

menjelaskan lagi kepentingan penguasaan topik ini bagi membantu mencapai 

keputusan yang cemerlang dalam Matematik KBSM peperiksaan. 

Walau bagaimanapun, terdapat banyak murid yang tidak memahami konsep 

dalam topik Graf Fungsi (Sfard, 1992). Menurut kajian Lee (2006), hal ini berlaku 

kerana 'Mental Block' murid, yang mana murid kurang motivasi dan minat dalam 

matematik. Bagi Siegler (2003) pula, masalah ini berlaku lantaran daripada kesulitan 

murid dalam mengsistemkan objek mental dengan objek konkrit. Menurut 

Rujissenaars dalam van Oers & Poland (2007), murid gagal menginterpretasi konsep 

dan prinsip yang mendasari prosedur matematik kerana tidak dapat 

mengorganisasikan idea mereka secara sistematik. Kesukaran ini menyebabkan 

murid gagal untuk mewakilkan fungsi dalam bentuk graf dan seterusnya tidak 

berminat untuk mempelajari topik terse but (Sungur & Tekkaya dalam Nieswandt, 

2005). van Oers dan Poland (2007), dalam kajian mereka juga mengatakan bahawa 

proses perwakilan skematik atau 'modelling' (dalam hal ini ialah perwakilan dalam 

bentuk graf) merupakan suatu yang abstrak. Terutamanya bagi murid berpencapaian 

rendah, golongan ini secara amnya dikatakan lambat dalam proses pembelajaran 

kerana mereka kekurangan kemahiran tertentu untuk mendalami kurikulum yang 

ingin disampaikan (Department for Education and Skills, 2004). 

Lantaran itu, Davydov (1990) menyarankan pendekatan yang lebih sesuai 

dalam pengajaran matematik ialah dengan menggunakan pengalaman secara 

langsung 'direct experience murid dengan objek, yang mana mampu 

menghubungkan konsep abstrak kepada bahan yang konkrit. Ditambah dengan 

penjelasan Fatimah (1999) dalam laporan kerjanya \\ Visualisasi sebagai suatu teknik 

pengajaran MatematlK' menegaskan juga bahawa minda seseorang murid berusaha 

membina pengetahuan atau konsep matematik dengan menggunakan skim mental 

mereka untuk membuat gambaran atau imej tertentu. 

Justeru dalam kajian ini, penggunaan model 'Graphboard' ingin 

diketengahkan penggunaannya dalam membantu meningkatkan kemahiran melukis 

dan melakar graf bagi murid tingkatan 5 berpencapaian rendah dalam topik Graf 

Fungsi II, di samping meningkatkan lagi minat mereka terhadap topik ini sebagai 

hasH pemahaman mereka dalam pengajaran yang diberikan. Model ini dirancang 

untuk digunakan dengan berpandukan teknik pengajaran 'CIS' untuk mencapai 

objektif penyelidikan agar pengorganisasian idea murid dalam mewakilkan graf dapat 

distrukturkan. 

1.4 Soalan Kajian 

Soalan utama yang ingin digarap dalam kajian ini ialah: 

i. Adakah penggunaan 'Graphboard'dapat membantu meningkatkan kemahiran 

melukis dan melakar graf bagi murid berpencapaian rendah dalam topik Graf 

Fungsi II? 

ii. Adakah penggunaan 'Graphboard' dapat meningkatkan minat murid 

berpencapaian rendah untuk mempelajari Topik Graf Fungsi II? 

1.5 Tujuan Kajian 

Tujuan kajian ini dijalankan ialah untuk mengkaji keberkesanan penggunaan model 

'Graphboard' dalam membantu meningkatkan kemahiran melukis dan melakar graf 

serta minat bagi Topik Graf Fungsi II terhadap murid berpencapaian rendah 

Tingkatan 5 di SMK lohan. 

1.6 Objektif Kajian 

Objektif- objektif kajian ini dijalankan untuk: 

i. Mengenal pasti keberkesanan penggunaan 'Graphboard' dalam membantu 

meningkatkan kemahiran melukis dan melakar graf bagi murid berpencapaian 

rendah terhadap Topik Graf Fungsi II. 

ii. Mengenal pasti penggunaan 'Graphboard'dalam meningkatkan minat murid 

bagi Topik Graf Fungsi II. 

1.7 Hipotesis Kajian 

Hipotesis Kajian ini ialah seperti berikut: 

Hoi : Tidak terdapat perbezaan signifikan antara pencapaian ujian pra dan ujian 

pos murid kumpulan kawalan terhadap kemahiran melukis dan melakar graf 

dalam Topik Graf Fungsi II. 

Ho2 Tidak terdapat perbezaan signifikan bagi pencapaian ujian pra antara murid 

kumpulan rawatan dengan murid kumpulan kawalan terhadap kemahiran 

melukis dan melakar graf dalam Topik Graf Fungsi II. 

Ha 1 Terdapat perbezaan signifikan antara pencapaian ujian pra dan ujian pas 

murid kumpulan rawatan terhadap kemahiran melukis dan melakar graf 

dalam Topik Graf Fungsi II. 

H/ Terdapat perbezaan signifikan antara pencapaian ujian pos murid kumpulan 

rawatan dengan murid kumpulan kawalan terhadap kemahiran melukis dan 

melakar graf dalam Topik Graf Fungsi II. 

Ha3 Terdapat peningkatan minat murid kumpulan rawatan terhadap 

pembelajaran Topik Graf Fungsi II menggunakan model 'Graphboard~ 

1.8 Definisi Operasional 

Definisi yang dipaparkan dalam bahagian ini adalah definisi yang digunakan kepada 

istilah-istilah tertentu yang merujuk khusus kepada kajian Ini. Ia tidak semestinya 

bergantung kepada definisi yang diberikan oleh para penyelidik lain atau sumber

sumber bertulis yang lain. Definisi yang dinyatakan di sini adalah yang telah diolah 

penyelidik kajian ini yang mana setiap definisi yang akan diberikan dianggap 

mempunyai kesesuaian di dalam bidang kajian ini. 

Berikut adalah definisi yang diberikan kepada istilah-istilah yang akan 

digunakan di dalam kajian kelak mengikut penelitian pengkaji berdasarkan kepada 

tujuan dan kepentingan kajian ini. 

1.8.1 Model 'Graphboard' 

Menurut Gilbert dan Boulter (1998), model merupakan persembahan idea, sebuah 

objek, kejadian, konsep, proses atau sistem. Model adalah sesuatu barang tiruan 

yang sama bentuk dan rupanya seperti yang asal atau benda tiruan yang seakan

akan benda sebenar dan boleh berubah sejajar dengan keperluan. Model 

'Graphboard'dalam kajian ini merupakan suatu objek bergrid (garisan- garisan grid) 

daripada polisterin sebagai bod. 'Graphboard'juga berfungsi sebagai kertas graf dan 

seperti papan putih (tetapi mempunyai grid) yang mana boleh dipadam dan lebih 

kecil. \ Graphboard' mempunyai satu sudut yang mengandungi jadual bagi pengisian 

nitai pembolehubah bersandar dan tidak bersandar. 'Graphboard'juga mengandungi 

sudut yang menempatkan nota-nota teknik visualisasi bagi lakaran dan lukisan bagi 

fungsi. Dalam kajian ini, model ini digunakan untuk menggambarkan, mengaitkan 

dan menjelaskan teknik pembelajaran dalam menguasai kemah iran melukis dan 

melakar graf. 

1.8.2 Kemahiran Melukis dan Melakar Graf 

Melukis ialah suatu proses memplotkan beberapa titik- titik untuk mendapatkan 

suatu graf yang sempuma daripada nilai- nilai yang diperoleh. Lukisan yang dibuat 

harus mengandungi skala pada paksi x dan paksi y graf. Nitai yang diguna haruslah 

tepat dan lukisan dibuat pada kertas graf. 

Melakar pula merupakan suatu proses menentukan sesuatu bentuk secara 

kasar dengan memberikan sifat- sifat penting sahaja (Merriam-Webster, 1980). Bagi 

lakaran graf, hanya titik maksimum atau titik minimum, paksi simetri (jika ada), dan 

titik persitangan dengan paksi- paksi sahaja yang ditunjukkan. Lakaran tidak 

semestinya pada kertas graf. Nitai- nitai lain boleh dibuat secara anggaran. Biasanya 

kemahiran malakar graf ini diperoleh setelah murid berjaya menguasai kemahiran 

dalam melukis graf. 

Menurut Concise Oxford English Dictionary (11th ed.), kemahiran merupakan 

kebolehan untuk melaksanakan suatu tugas dengan baik. Justeru, dalam kajian ini, 

kemahiran melukis dan melakar graf merujuk kepada kebolehan murid dalam 

menentukan pembolehubah tidak bersandar daripada hubungan yang melibatkan 

dua pembolehubah; kebolehan murid membina jadual nitai untuk fungsi yang 

diberikan; kebolehan murid menentukan nitai y jika nilai x diberi dan sebaliknya 

daripada graf yang dibina, dan seterusnya kebolehan menyelesaikan masalah 

berpandukan graf. Pada akhir kajian, kemahiran ditafsirkan sebagai meningkat jika 

min markah murid dalam ujian pos melebihi min markah dalam ujian pra secara 

signifikan. 

1.8.3 Graf Fungsi U 

Graf Fungsi II merupakan salah satu Topik yang dimuatkan dalam subjek Matematik 

KBSM llngkatan 5. Topik ini merupakan kesinambungan daripada Topik Graf Fungsi 

I pada topik llngkatan 3. Topik ini menitikberatkan kemahiran melukis dan melakar 

graf bagi fungsi kuadratik, kubik dan salingan, serta kemahiran penyelesaian suatu 

persamaan dengan kaedah graf, menghitung nilai y apabila nilai x diberi berdasarkan 

persamaan graf, serta menentukan kedudukan suatu titik atau rantau yang 

memenuhi ketaksamaan- ketaksamaan tertentu. 

1.8.4 Minat 

Minat dalam kajian ini merujuk kepada kecenderungan positif perasaan murid 

terhadap pembelajaran lukisan dan lakaran graf bagi topik Graf Fungsi II kerana 

menurut Koballa & Crawley dalam Nieswandt (2005), minat merujuk kepada 

perasaan sama ada seseorang menyukai atau tidak sesuatu subjek itu. Minat juga 

merangkumi komponen afektif, iaitu emosi individu terhadap sesuatu iaitu 

bagaimana perasaan seseorang terhadapnya (Azizi, Jamaluddin, & Yusof, 2007). 

Dalam kajian ini, perubahan minat dikaji menerusi soal selidik yang mengandungi 3 

bahagian: Latar belakang murid; minat murid, dan; persepsi murid, selepas 

menggunakan model 'Graphboard'dalam pembelajaran topik Graf Fungsi II. 

1.8.5 Murid Berpencapaian Rendah 

Murid berpencapaian rendah pula merujuk kepada murid yang mempunyai prestasi 

yang kurang baik (Empson, 2003). Pendek kata ini merujuk kepada prestasl mereka 

dalam pelajaran atau suatu subjek tertentu. Murid yang berpencapaian rendah ini 

juga merujuk kepada murid yang mendapat markah dalam 45% ke bawah dalam 

melukis dan melakar graf dalam Topik Graf Fungsi II (bagi ujian pra dalam kajian 

ini). 

1.9 Kepentingan Kajian 

Graf merupakan suatu alat yang digunakan untuk mengkomunikasikan maklumat 

dengan lebih ringkas tetapi jelas. Justeru, kita seharusnya dilengkapkan dengan 

pengetahuan untuk menginterpretasi dan memahami konsep graf fungsi 

memandangkan maklumat kini kebanyakannya disampaikan dalam bentuk 

perwakilan statistikal seperti graf (Gal, 2002). 

Justeru dalam kajian ini, model 'Graphboard' untuk membantu guru- guru 

khusnya guru matematik untuk mengubah strategi pengajaran daripada pemusatan 

guru kepada pemusatan murid dan bahan. Model 'Graphboard'ini memberikan suatu 

altematif baru yang lebih sistematik kepada guru dalam membantu murid 

menginterpretasikan graf berdasarkan teknik pengajaran yang memberi peluang 

kepada murid untuk membina gambaran mental bagi fungsi matematik. Ini kerana 

teknik pengvisualan kini telah dititikberatkan dalam pendidikan matematik (Arcavi, 

2003). 

Dengan kajian ini, diharap model 'Graphboard' yang dihasilkan ini dapat 

menjadikan pengajaran dan pembelajaran lebih sistematik, menarik dan tidak 

membosankan para murid. Model ini juga tidak memerlukan bekalan elektrik untuk 

digunakan dan sesuai untuk diaplikasikan penggunaannya di sekotah lain. Setain itu, 

penggunaan alat bantu mengajar ini dapat memudahkan para murid untuk 

memahami konsep Graf Fungsi II, Matematik Tingkatan 5 yang disampaikan oleh 

guru serta dapat mengekalkannya dalam ingatan untuk satu jangka masa yang lebih 

panjang. Seterusnya, penggunaan 'Graphboard'juga mampu membantu murid untuk 

mengembangkan penginterpretasian graf datam konteks lain setain matematik di 

sam ping menlngkatkan kemahiran melukis dan melakar graf. 

Walau bagaimanapun, hasil daripada kajian ini tidak boleh digeneralisasikan 

kepada seluruh sekolah di Malaysia. Ini kerana tahap pencapaian kognitif setiap 

murid dan juga persekitaran yang merangsang pembelajaran murid adalah saling 

berbeza. 

1.10 Batasan Kajian 

Kajian yang dijalankan ini mempunyai batasan yang tertentu. Antaranya, kajian ini 

hanya memfokuskan kepada skop yang agak keeil dalam pembelajaran topik Graf 

Fungsi II, iaitu hanya melibatkan dua subtopik yang berkaitan dengan kemahiran 

melukis dan melakar graf (2.1 Drawing Graph of Function, Finding a Values of 

Variables from a Graph, Identifying the Graph Given a Function and Wee VetSa, 

Sketching the Graph of a Given Function dan 2.2 Solution of Equation by Graphical 

Method). Selain itu, set ujian yang diedarkan hanya berkisar kepada soalan subjektif 

kerana objektif kajian adalah untuk mengkaji kemahiran maka soalan subjektif 

adalah lebih sesuai dlguna untuk tujuan ini. 

Ketepatan penggunaan borang soal selidik dalam mengkaji perubahan minat 

murid dalam kajian ini adalah bergantung kepada kejujuran dan kesungguhan 

responden dalam menjawab soalan yang diberikan. 

Dapatan kajian ini tidak boleh digeneralisasikan kerana hasil ini hanya 

menggambarkan sampel kajian ialtu murid berpencapaian rendah tingkatan lima di 

SMK Lohan sahaja. Hasil kajian mungkin berbeza jika dijalankan pada murid pada 

sekolah dan tahun yang berbeza. 

Sesi pengajaran bagi murid kumpulan rawatan dikendalikan oleh penyelidik, 

manakala murid kumpulan kawalan adalah dikendalikan oleh guru lain dengan 

penyelarasan topik pengajaran yang sesuai dengan tujuan kajian. Namun, 

penggunaan intervensi pengajaran placebo yang digunakan oleh guru tersebut 

adalah di luar kawalan penyelidik. Lantaran, sebarang kewujudan pemboleh ubah 

lain seperti pengaruh ibu bapa, guru lain, rakan sekolah dan lain- lain juga adalah di 

luar kawalan penyelidik. 

Sebarang peningkatan minat dalam pembelajaran Graf Fungsi II setelah tiga 

sesi pengajaran bagi murid kumpulan kawalan juga adalah tidak dibincangkan 

kerana hanya peningkatan minat kumpulan rawatan ditekankan dalam kajian Ini. 

Bab2 

SOROTAN KAJIAN 

2.1 Pengenalan 

Secara umumnya dapat dijelaskan bahawa terdapat beberapa masalah utama yang 

dihadapi oleh murid berpencapaian rendah dalam Matematik iaitu mengalami 

masalah dalam pemahaman konsep (Sfard, 1992) dan kemahiran matematik 

termasuk asas penguasaan matematik yang lemah serta kekeliruan penyelesalan 

fungsi dalam bentuk perwakilan graf (Lee, 2006). Sifat abstrak matematik (Davydov, 

1990) dan konsep fungsi yang kompleks (Dreyfus dan Eisenberg, 1982) turut 

menyumbang kepada halangan penguasaan topik ini terhadap murid. 

Memandangkan kepentingan konsep fungsi (Zaslavsky, 1997), maka 

penggunaan 'Graphboard' cuba diperkenalkan dalam kajian ini untuk melihat akan 

keberkesanannya sebagai satu altematif pengajaran di sekolah khasnya kepada 

murid tingkatan 5 berpencapaian rendah. 

Lantaran, dalam bab ini, teori yang dikemukakan adalah bertujuan untuk 

memberi peneguhan kepada penggunaan 'Graphboard'dalam pengajaran Matematik 

terhadap murid tingkatan 5 berpencapaian rendah. Beberapa model pengajaran dan 

pembelajaran bagi murid berpencapaian rendah (Mujis, 2003) yang boleh 

diapllkasikan dan menyokong kepada kajian ini turut diketengahkan sebagai panduan 

dalam proses pengajaran guru nanti. Dalam kajian inl, penyelldik telah memilih teori 

Perkembangan Kognitif Piaget dan teori Pembelajaran Konstruktlvism serta model 

ADDIE dan model Dick & CiJrey sebagai landasan kepada penyampaian pedagogikal 

topik Graf Fungsi II berbantukan model 'Graphboard~ 

Kajian lepas dalam dan luar negeri yang telah dijalankan oleh para penyelidik 

sebelum Ini juga mampu menyokong pandangan sama ada penggunaan 

'Graphboard'mampu menimbulkan minat murid berpencapaian rendah belajar dan 

juga meningkatkan kemahiran mereka dalam kajian inl. 

2.2 Definisi Konseptual 

Definisi yang dipaparkan dalam bahagian ini adalah definisi yang digunakan kepada 

istilah-istilah tertentu yang merujuk khusus kepada kajian ini serta istilah tambahan 

yang dinyatakan oleh penyelidik lain atau sumber bertulis lain berkaltan kajian ini. 

Berikut adalah definisi yang diberikan kepada istilah-istilah yang akan 

digunakan di dalam kajian kelak mengikut penelitian pengkaji serta penyelidik lain 

berdasarkan kepada tujuan dan kepentingan kajian Ini. 

2.2.1 Model 'Graphboard' 

Menurut Gilbert dan Boulter (1998), model merupakan persembahan idea, sebuah 

objek, kejadian, konsep, proses atau sistem. Model adalah sesuatu barang tiruan 

yang sama bentuk dan rupanya seperti yang asal atau benda tiruan yang seakan

akan benda sebenar dan boleh berubah sejajar dengan keperluan. Model Ini 

digunakan untuk mewakill objek atau proses yang kompleks. Bagi Lesh dan Lehrer 

(2003) pula, secara umumnya, model digunakan untuk menggambarkan, mengaltkan 

dan menjelaskan atau meramalkan sifat suatu slstem yang kompleks. Model dlreka 

untuk memenuhi sesuatu tujuan yang spesifik. 

La ntaran, model 'Graphboard' dalam kajian ini merupakan suatu model 

bergrid (garisan- garisan grid) daripada pollsterin sebagal bod. 'Graphboard' juga 

berfungsi sebagai kertas graf dan seperti papan putih (tetapi mempunyai grid) yang 

mana boleh dipadam dan lebih keeil. 'Graphboard' mempunyai satu sudut yang 

mengandungi jadual bagl pengislan nitai pembolehubah bersandar dan tidak 

bersandar. 'Graphboard' juga mengandungi sudut yang menempatkan nota-nota 

teknik visualisasi bagi lakaran dan lukisan bagi fungsi. 

2.2.2 Kemahiran Melukls dan Melakar Graf 

Melukis ialah suatu proses memplotkan beberapa titik- titik untuk mendapatkan 

suatu graf yang sempuma daripada nilai- nilai yang diperoleh. Lukisan yang dibuat 

harus mengandungi skala pada paksi x dan paksi y graf. Nitai yang diguna haruslah 

tepat dan lukisan dlbuat pada kertas graf. 

Melakar pula merupakan suatu proses menentukan sesuatu bentuk secara 

kasar dengan memberikan sifat- sifat penting sahaja (Merriam-Webster, 1980). Bagi 

lakaran graf, hanya titik maksimum atau titik minimum, paksi simetri (jika ada), dan 

titlk persilangan dengan paksi- paksi sahaja yang ditunjukkan. Lakaran tldak 

semestinya pada kertas graf. Nilai- nilai lain boleh dibuat secara anggaran. Biasanya 

kemahiran malakar graf ini diperoleh setelah murid berjaya menguasal kemahiran 

dalam melukis graf. 

Seperti yang ditafsirkan oleh Berry (2002), demlkian dalam kajian ini konsep 

kemahiran dalam melukis dan melakar graf termasuklah kebolehan mentakrifkan 

pembolehubah, mencari hubungan pembolehubah, memanipulasi simbol matematik, 

mentakrifkan atau memahami masalah matematik, menyelesaikan masalah 

matematlk, menginterpretasi dan seterusnya kebolehan menyemak. Kemahiran ini 

juga menekankan kebolehan murid untuk menginterpretasikan graf yang telah 

mereka lakar atau lukis untuk mendapatkan maklumat lain yang penting bagi fungsl 

yang diberi. 

Collect Initial Make a Study Graph 

Data 
q 

Graph 
q and Make or 

Refine 

1J .0. 
Study Graph Decide what 

and Make or ¢::I Further Data 

Refine is Needed 

.0. 
Draw 

Conclusion 

Rajah 2.2.2: carta yang diubahsuai daripada Ainley, Nardi dan Davepratt (2000) ini 

menyimpulkan kemahiran yang diperlukan dalam proses perwakilan graf (melukis 

dan melakar grat)o 

Bagi Lesh dan Sriraman (2005) pula, kemahiran meJiputi kebolehan untuk: 

a)mengkuantitikan maklumat kualitatif, b)mengelompokkan maklumat- maklumat 

kualitatif dan kuantitatif, c)mencapai tujuan dengan melakukan proses pengulangan 

yang tidak hanya bergantung pada satu formula sahaja, dan d)menjanakan graf 

untuk membandingkan profil satu maklumat dengan yang lain. Kemahiran yang 

didefinisikan oleh Lesh dan Sriraman ini adalah lebih kepada proses 

peninterpretasian fungsi yang memerlukan kemahiran perwakilan dalam bentuk graf. 

Kemahiran asas yang dibincangkan In! amat penting terutamanya dalam aktlviti 

permodelan. 

